Skýrsla gjaldkera vísindasjóðs fyrir árið 2009
Vísindasjóður Félagsráðgjafafélags Íslands var stofnaður árið 1989 samkvæmt 8. grein kjarasamninga sem gerðir voru það ár. Skiptist sjóðurinn í tvo hluta A-hluta og B-hluta en sjóðurinn er eign félagsmanna. 

Í A-hluta fer 90% af þeim greiðslum sem sjóðnum berast og greiðist sú upphæð til félagsmanna í mars ár hvert í samræmi við það hlutfall sem vinnuveitandi greiðir í sjóðinn fyrir einstaka félagsmenn. Starfsmenn félagsins hafa séð um þessa framkvæmd í samvinnu við stjórn vísindasjóðs og var fyrirkomulagið með þeim hætti að SPRON stofnaði reikning á hvern félagsmann sem greiðslan fór inná. 
Í mars 2009 urðu talsverðir erfiðleikar við greiðslur til félagsmanna vegna A-hluta þar sem beiðni um greiðslur til félagsmanna voru sendar SPRON í vikunni áður en SPRON fár yfir en bankinn  náði ekki að ljúka millifærslum þá vikuna. Þegar bankar opnuðu mánudaginn eftir hafði Kaupþing, síðar Arion yfirtekið öll viðskipti SPRON og um tíma var engar upplýsingar að fá varðandir þessar greiðslur. Greiðslur fóru frá Félagsráðgjafarfélaginu til bankans en í þeim tilvikum sem reikningar voru ekki til staðar fyrir félagsmenn voru upphæðirnar kyrrar í bankanum en það tók marga mánuði að greiða úr því.

Þá varð breyting á kjarasamningum árið 2008 á þann veg að félagsmenn í aðildarfélögum BHM sem starfa hjá ríkinu fengu 2% launahækkun gegn því að vinnuveitandi hætti að greiða í vísindasjóði aðildarfélaga. Þannig hætti fjármálaráðuneytið að greiða í vísindasjóði um mitt ár 2008 en greiddi þess í stað eingreiðslu til að ljúka greiðslum fyrir allt árið 2008. Þannig fengu félagsmenn í Félagsráðgjafarfélaginu sem starfa hjá ríkinu einungis helming þess fjár sem greitt hafði verið fyrir þá og tók talsverðan tíma að finna út þá upphæð sem vantaði upp á. Þessar greiðslur skiluðu sér þó að endingu til félagsmanna og voru margir afar ósáttir sem von var. Á aðalfundi félagsins 2009 var samþykkt sólarlagsákvæði sem tryggir félagsmönnum sem starfa hjá ríkinu rétt til að sækja um styrk í B-hluta sjóðsins næstu þrjú árin og eru þeir hvattir til að nýta þann rétt sinn.
Í B-hluta fara þau 10% sem eftir standa og koma til úthlutunar í samræmi við reglur sjóðsins og þær vinnureglur sem stjórn sjóðsins setur sér í upphafi hvers starfsárs. Árið 2009 voru veittir alls tíu styrkir úr B-hluta sjóðsins samtals 2.687.600,- krónur. Þar af var veittur 500.000,- króna heiðursstyrkur í tilefni af 20 ára afmæli sjóðsins, styrkinn hlaut dr. Sigrún Júlíusdóttir fyrir framlag sitt til rannsókna og fræðslu í þágu félagsráðgjafar.
Þá veitti vísindasjóður styrk kr. 100.000,- til námskeiðs fyrir félagsmenn í ritrýndum greinarskrifum en námskeiðið sóttu 7 félagsmenn. Kostnaður vegna úthlutunarfundar nam 105.449,-

